
Annwyl Gydweithiwr, 
 

I’W WEITHREDU: Canllawiau wedi'u diweddaru ar Weithdrefnau Trallwyso Gwaed, sy’n 
cyfeirio'n benodol at adnabod cleifion. Mae'r Grŵp Goruchwylio Iechyd Gwaed Cenedlaethol 
(BHNOG) wedi adolygu'r Canllawiau ar Weithdrefnau Trallwyso Gwaed, sy’n cyfeirio'n benodol 
at adnabod cleifion yng Nghymru, ac wedi cyflwyno’r canllawiau hyn i Lywodraeth Cymru. Rwy'n 
ysgrifennu atoch i roi gwybod i chi am hyn, ac am y gofynion a nodir yn y canllawiau sydd wedi’u 
hatodi. (Dogfen 1) 

Mae adnabod cleifion yn hanfodol er mwyn sicrhau arferion trallwyso diogel. Dynodyddion cleifion 
craidd y mae'n rhaid eu defnyddio ar bob cam o'r broses drallwyso. 

Mae adnabod cleifion yn bositif (PPI) yn archwiliad diogelwch pwysig; lle bo'n bosibl, rhaid 
gofyn i gleifion nodi eu henw llawn a'u dyddiad geni o leiaf. Efallai y bydd angen dynodwyr 
ychwanegol, yn unol â pholisi lleol. Bydd 9 cam y Peryglon Difrifol Trallwyso Gwaed (SHOT) 
yn y Cynllun Gwyliadwraeth Gwaed yn y broses drallwyso yn cael eu cymhwyso yng Nghymru, 
a fydd yn cynnwys pwysleisio bod yn rhaid i’r broses PPI ddigwydd ar bwyntiau pwysig wrth 
Gymryd Samplau a Gweinyddu cynhyrchion gwaed. 

Mae casglu samplau gwaed cleifion i gynnal profion cyn trallwyso yn gam hanfodol yn y broses 
o drallwyso gwaed. Mae'n hanfodol sicrhau bod cwblhau'r ffurflen gais, casglu samplau, labelu 
samplau a bod gwiriad ysgrifenedig o’r broses adnabod cleifion lawn yn cael eu cyflawni'n gywir, 
er mwyn sicrhau diogelwch cleifion, a chynnal y broses o adnabod cleifion yn ystod y broses 
trallwyso. 

Mae'r gofynion ansawdd a'r meini prawf ynghlwm yn tynnu sylw at agweddau hanfodol yn y 
broses adnabod cleifion, ac maen nhw’n orfodol.  Mae cymhwyso'r safonau hyn yn cefnogi 
ymagwedd unedig at ddim goddefgarwch ar draws Cymru. 

Mae'r canllawiau hyn yn disodli canllawiau a gyhoeddwyd yn flaenorol yn WHC (2007) 042, 
yn unol â chanllawiau BSH 1 a’r Cynllun Iechyd Gwaed 2. 

